
Apakah kegunaan PORO SUPPOSITORY 

PORO SUPPOSITORY digunakan untuk 

melegakan simptom demam, dan kesakitan 

yang berkaitan dengan selesema biasa. 

 

Bagaimana PORO SUPPOSITORY 

berfungsi 

PORO SUPPOSITORY mengandungi 

paracetamol, yang merupakan antipiretik 

dengan sifat ubat penahan sakit. Paracetamol 

melegakan kesakitan dengan menyekat 

isyarat sakit dalam sistem saraf pusat dan 

mengurangkan demam dengan bertindak ke 

atas pusat kawalan suhu otak untuk 

menggalakkan kehilangan haba. 

 

Sebelum menggunakan PORO 

SUPPOSITORY  

-Bila tidak boleh menggunakan 

Jangan ambil ubat ini jika:  

• anda mempunyai alahan terhadap 

paracetamol atau mana-mana bahan lain 

yang terkandung dalam ubat ini 

(disenaraikan dalam Maklumat lanjut). 

 

-Sebelum menggunakan PORO 

SUPPOSITORY 

• Beritahu doktor atau ahli farmasi anda 

jika: anda mempunyai masalah hati atau 

buah pinggang; 

• anda sedang mengambil produk lain 

yang mengandungi Paracetamol 

 

-Jika mengambil ubat-ubat lain 

Beritahu doktor anda jika anda mengambil 

apa-apa ubat lain, termasuk apa-apa ubat 

yang anda beli tanpa preskripsi daripada 

farmasi, pasar raya atau kedai makanan 

kesihatan. 

 

 

 

Beritahu doktor anda jika anda 

mengambil/menggunakan: 

• ubat yang mengandungi 

chloramphenicol (antibiotik) 

• metoclopramide (ubat yang digunakan 

untuk melegakan gejala seperti loya 

dan muntah) 

 

Cara menggunakan PORO 

SUPPOSITORY 

-Berapa banyak harus digunakan 

Masukkan ke dalam rektum setiap 4 jam 

mengikut keperluan, sehingga empat kali 

sehari. 

 

Kanak-kanak 1-2 tahun: Satu 125mg 

supositori. 

Kanak-kanak 2-6 tahun: Satu ke dua 125mg 

supositori. 

Kanak-kanak 6-12 tahun: Satu ke dua 

250mg supositori. 

 

-Bila perlu digunakan 

Masukkan ke dalam rektum, mengikut 

keperluan, sekurang-kurangnya setiap 4 

jam, tidak melebihi 4 kali sehari. 

 

-Berapa lama perlu digunakan 

Gunakan ubat ini untuk tempoh yang 

disyorkan oleh doktor anak anda. 

 

-Jika terlupa menggunakan 

Rujuk kepada doktor atau ahli farmasi anda 

tentang apa yang perlu dilakukan jika anda 

terlupa menggunakan ubat ini. 

 

Ambil dos yang terlepas sebaik sahaja anda 

teringat. Sekiranya sudah hampir masa 

untuk dos seterusnya, abaikan dos terlepas 

dan tunggu untuk mengambil dos 

seterusnya pada masa biasa. Jangan ambil 

dos berganda untuk mengantikan dos yang 

tertinggal  

 

-Jika mengambil berlebihan (terlebih dos) 

Hubungi doktor anda dengan segera atau 

pergi ke Jabatan Kecemasan hospital 

terdekat anda, jika anda atau sesiapa sahaja 

mungkin menggunakan terlalu banyak ubat 

ini. Lakukan ini walaupun tiada tanda-tanda 

ketidakselesaan atau keracunan. Anda 

mungkin memerlukan rawatan perubatan 

segera. 

 

Mengambil/menggunakan terlalu banyak 

ubat ini (terlebih dos) boleh menyebabkan 

muntah, sakit perut, tekanan darah rendah 

dan berpeluh. Masalah serius dengan hati, 

seperti kekuningan kulit atau mata (jaundis), 

gula darah yang sangat rendah, atau  

 

pembentukan asid dalam badan, mungkin 

hanya muncul selepas 3 hari. Walaupun 

anda berasa sihat, adalah penting untuk 

mendapatkan bantuan perubatan 

kecemasan dengan segera jika dos 

berlebihan disyaki, kerana gejala yang 

teruk mungkin tertangguh. Rawatan 

berkesan jika dimulakan awal dan masih 

boleh membantu walaupun selepas 24 

jam. Doktor boleh memberi ubat khas 

(acetylcysteine) melalui titisan untuk 

mengurangkan risiko kerosakan hati atau 

kematian. 

 

Semasa menggunakan PORO 

SUPPOSITORY  

-Perkara yang perlu dilakukan 

Gunakan ubat anda betul-betul seperti 

yang diarahkan oleh doktor anda. 

 

Basuh tangan anda sebelum dan selepas 

memasukkan suppositori. 

 

Beritahu semua doktor, doktor gigi dan 

ahli farmasi yang merawat anda bahawa 

anda menggunakan Poro Suppositori. 

 

-Perkara yang tidak boleh dilakukan 

Jangan gunakan sebarang ubat baru tanpa 

berunding dengan doktor atau ahli 

farmasi anda. 

 

Jangan berikan Poro Suppository kepada 

orang lain, walaupun mereka mempunyai 

simptom atau keadaan yang sama seperti 

anda. 

 

-Perkara yang perlu diberi perhatian 

Paracetamol boleh menyebabkan reaksi 

kulit yang teruk. Gejala mungkin 

termasuk kemerahan kulit, lepuh atau 

ruam. Jika tindak balas ini berlaku, 

hentikan penggunaan dan dapatkan 

bantuan perubatan dengan segera. 

 

Ambil langkah berjaga-jaga tambahan 

jika anda/anak anda mempunyai masalah 

buah pinggang atau hati. 

 

Jumpa doktor dengan segera jika demam 

berlarutan lebih daripada 3 hari atau 

kembali semula, atau sakit berlarutan 

lebih daripada 5 hari. 

 

Kesan-kesan sampingan 

Seperti semua ubat, PORO SUPOSITORI 

boleh menyebabkan kesan sampingan, 

walaupun tidak semua orang 

mendapatnya. 

Kemungkinan antara kesan sampingan 

paracetamol yang dilaporkan: 

• Biasanya ringan. 

• Kadangkala boleh menyebabkan ruam 

kulit atau tindak balas alahan lain. 

• Dalam kes yang jarang berlaku, tindak 

balas kulit yang serius mungkin berlaku 

(seperti ruam yang teruk, bengkak 

muka/bibir, atau keadaan berbahaya 

seperti Sindrom Stevens-Johnson atau 

Toxic Epidermal Necrolysis). 

 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Adverse Ubat 

Kebangsaan melalui laman web npra.gov.my 

[Consumers→ Reporting Side Effects to 

Medicines (ConSERF) or Vaccines (AEFI)]. 

 

Cara penyimpanan dan pelupusan PORO 

SUPPOSITORY  

-Penyimpanan 

Simpan di bawah suhu 25ºC, elakkan 

daripada terdedah kepada cahaya dan 

kelembapan. 

 

-Pelupusan 

Ubat-ubatan tidak harus dilupuskan melalui 

air buangan atau sisa isi rumah. Sila rujuk 

kepada ahli farmasi anda mengenai cara yang 

betul untuk melupuskan ubat yang tidak 

diperlukan lagi. Langkah-langkah ini dapat 

membantu melindungi alam sekitar. 

  

Maklumat lanjut 

-Rupa dan warna produk 

Supositori berwarna putih atau putih pudar 

berbentuk gelendong 

 

-Bahan-bahan kandungan 

Bahan aktif- 

Paracetamol (Acetaminophen) 

Bahan tidak aktif- 

Witepsol 

  
-Nombor MAL 

PORO SUPPOSITORY 

MAL19991441XZ 

PORO SUPPOSITORY 250MG 

MAL20014363XZ 

 

Pengilang dan Pemegang Pendaftaran 

Produk 

Y.S.P. Industries (M) Sdn. Bhd. 

Lot 3, 5, 7, 12 & 14, Jalan P/7, Section 13, 

Kawasan Perindustrian Bandar Baru Bangi, 

43000 Kajang, Selangor, Malaysia. 

                                                                                                                                     

Tarikh kemaskini RiMUP                                                                                                     

13/10/2025 

Nombor siri 

NPRA(R4/1)260825/00066                                                                                                                      

 
 

 

  

 

 

 


